
Xa pasamos o simbólico nº 25 e agora, con este, o 26, miramos lonxe outra vez, con
forzas renovadas para que o ANUARIO BRIGANTINO logre chegar ó medio
 cento e de aí cara adiante, mantendo o seu rumbo firme, como un facho de luz

imprescindible para Betanzos e para Galicia. Precisamente, foi o 2003 un ano no que
debiamos lembrar a traxectoria do Anuario, e fíxose de dúas maneiras: a través da III
Mostra Bibliográfica de Betanzos, adicada completamente a esta publicación e presentada
polo moi admirado D. José Antonio Miguez, e tamén, na propia presentación do Anuario
Brigantino 2002 que correu a cargo do mesmo profesor, a quen de paso se homenaxeou
por ser un dos máis ilustres e permanentes colaboradores, membro do Comité Científico e
persoa de tanta valía, como escritor e como catedrático durante tantos anos na cidade. Nel
dalgún xeito, tamén se homenaxeou a  tantos e tantos colaboradores que cos seus traballos
deron ó Anuario o alto nivel  que ten.

O 2003 mantivo culturalmente a traxectoria de anos anteriores en canto á Semana das
Letras Galegas, á consolidación e expansión do CIEC, á Feira Franca Medieval, ás mostras
constantes, ás festas cíclicas do ano, etc., pero debo suliñar catro feitos especiais: 1) a
conversión de parte da cidade en case permanente plató de cine para a serie «As leis de
Celavella»; 2) a concesión aquí do Premio Xerais de Novela e do Premio Merlín de Literatura
Infantil; 3) a xenerosidade de D. Marcelino Vázquez Presedo, que posibilitou un
Polideportivo e Centro Social en Guiliade, e 4) a xenerosidade, así mesmo, de D. Julio
Villuendas Borondo e a súa muller Dª Mercedes Muñiz Cotos, promotores da «Fundación
Manuel Villuendas Pena» (pai de D. Julio) tan ligado como impresor («Imprenta Villuendas»)
ós inicios do Anuario, que promoverá actuacións culturais nos concellos de Betanzos e
Bergondo e que este ano xa copatrocina o Anuario Brigantino.

Gracias ás institucións que nos axudan económicamente para esta publicación
(Deputación Provincial, Banco Etcheverría, Caixa Galicia e Fundación Manuel Villuendas
Pena), ós numerosos colaboradres, a D. Francisco Díaz, Delegado de Cultura, e a tódolos
membros do Comité Ciéntífico, encabezados polo Director, D. Alfredo Erias.

¡GRACIAS A TODOS!

Ilmo. Sr. Don Manuel Lagares Pérez

Alcalde-Presidente do Excmo. Concello
de Betanzos

«El Pasatiempo». Foto: Alfredo Erias.


